
 
 
 
ᐱᕙᓪᓕᐊᔪᖅ ᓴᖅᑭᑎᑕᐅᔪᖅ  

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

Communications 2015-NR01 

ᓴᖅᑭᑎᑕᐅᓯᑲᐅᑎᒋᔭᕆᐊᓕᒃ 

ᓄᑖᖅ ᐱᙳᐊᕐᕕᒃᑖᓵᖅ ᒪᑐᐃᖅᑕᐅᓪᓚᕆᒃᐳᖅ ᐃᒡᓗᓕᖕᒥ 
ᐃᒡᓗᓕᒃ, ᓄᓇᕗᑦ (ᔭᓄᐊᕆ 14, 2015) - ᐃᒡᓗᓕᖕᒥᐅᑦ ᖁᕕᐊᓱᒍᑎᖃᓚᐅᖅᐳᑦ ᒪᑐᐃᖅᑕᐅᓪᓚᑦᑖᕐᓂᖓᓂᒃ ᓄᑖᖅ 
ᐱᙳᐊᕐᕕᒋᓂᐊᓕᖅᑕᖓᑦ ᖁᕕᐊᓱᖃᑎᒌᒃᖢᑎᒃ ᐊᐃᑉᐹᖑᑎᓪᓗᒍ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᕋᖅᐸᖕᓂᕐᒧᑦ ᒥᓂᔅᑕ, ᑖᒻ ᓴᒻᒧᖅᑐᖅ, 
ᐱᖃᑎᖃᖅᖢᓂ ᐃᓕᓐᓂᐊᕐᓂᓕᕆᓂᕐᒧᑦ ᒥᓂᔅᑕᒥᒃ ᒪᓕᒐᓕᐅᖅᑎᒥᒡᓗ ᐊᒡᒍᕐᒧᑦ ᐆᒥᖓ, ᐹᓪ ᖁᐊᓴ, ᐅᖃᖅᑎᑦᑎᔨᒥᒃ ᒪᓕᒐᓕᐅᕐᕕᖕᒥᐅᓄᑦ 
ᒪᓕᒐᓕᐅᖅᑎᐅᓪᓗᓂᓗ ᐊᒥᑦᑐᕐᒧᑦ, ᔪᐊᔾ ᖁᓚᐅᒃ, ᐃᒡᓗᓕᖕᒥᐅᓪᓗ ᒪᐃᔭᖓᑦ, ᐲᑕ ᐃᕙᓗ, ᐃᓚᐅᓚᐅᖅᑐᑦ ᑕᒪᑐᒪᓂ ᐱᓕᕆᐊᖑᔪᒥ.  

ᑖᓐᓇ ᓄᑖᖅ ᐱᙳᐊᕐᕕᒃᑖᓵᖅ ᐋᖅᑭᒃᓱᖅᑕᐅᕙᓪᓕᐊᓚᐅᖅᓯᒪᕗᖅ ᐃᓚᒋᔭᐅᓪᓗᑎᒃ ᓄᓇᓕᖕᒥᐅᑦ, ᐃᓚᐅᓪᓗᑎᒃ ᖃᔅᓯᑲᓪᓚᐃᑦ ᒪᒃᑯᒃᑐᑦ, ᑖᒃᑯᐊ 
ᐃᓚᐅᓚᐅᖅᖢᑎᒃ ᑭᒃᑯᑐᐃᓐᓇᐃᑦ ᐅᖃᖅᑎᑕᐅᑎᓪᓗᒋᑦ ᑕᐅᒃᑐᒃᓴᖓᓄᒃ ᑖᔅᓱᒪ ᐃᒡᓗᕐᔪᐊᑉ.  

“ᐃᒡᓗᓕᖕᒥᐅᑦ ᓇᓗᓇᐃᖅᓯᓚᐅᖅᑐᑦ ᐃᓂᒃᓴᖃᕈᒪᓪᓗᑎᒃ ᑖᒃᑯᐊ ᓄᓇᓕᖕᒥᐅᑦ ᑕᑯᑎᑦᑎᕝᕕᒋᖃᑦᑕᕈᓐᓇᕋᔭᖅᑕᖓᓄᑦ ᓄᓇᓕᖕᓂ-ᓴᓇᔭᐅᓯᒪᔪᓂᒃ 
ᐊᔾᔨᓕᐅᒐᕐᓂᒃ ᑕᑯᒃᓴᐅᑎᑦᑎᓂᐅᔪᓂᒡᓗ ᐱᙳᐊᕐᓂᐅᔪᓂᒃ. ᑕᒪᓐᓇ ᐅᖃᐅᓯᐅᓯᒪᔪᖅ ᐃᓚᓕᐅᔾᔭᐅᓚᐅᖅᐳᖅ ᑕᐅᒃᑐᒃᓴᖓᓄᑦ ᑖᔅᓱᒪ ᐃᒡᓗᕐᔪᐊᑉ 
ᐊᔾᔨᖃᙱᑦᑐᓄᓪᓗ ᐃᓚᓕᐅᔾᔭᐅᓯᒪᔪᓄᑦ,” ᑕᐃᒪᓐᓇ ᒥᓂᔅᑕ ᓴᒻᒧᖅᑐᖅ ᐅᖃᖅᖢᓂ.  
 
ᐃᓚᖏᑦ ᑕᐅᑦᑐᒃᓴᖓᓄᑦ ᐃᓚᒋᔭᖏᑦ ᐃᒡᓗᓕᖕᒥᐅᑦ ᐱᙳᐊᕐᕕᒃᑖᓵᖓᑕ ᐃᓚᖃᖅᐳᑦ ᓯᕕᖓᔪᒥᒃ  ᖁᓕᖃᖅᖢᓂ ᕿᔪᖕᓂᒡᓗ ᖄᓕᖅᓯᒪᓪᓗᓂ 
ᑕᒪᓐᓇ ᑕᐃᒪᐃᓐᓂᖓᓄᑦ ᓂᐱᓂᒃ ᐱᐅᓯᑎᑦᑎᒋᐊᖅᓯᒪᓪᓗᓂ ᖁᙱᐊᖅᑎᑦᑎᕝᕕᐅᕙᒃᑐᒥ ᖁᙱᐊᕐᕕᐅᕙᒃᑐᒥᓗ. ᐊᒻᒪᓗᒃᑲᓐᓂᖅᑕᐅᖅ, 
ᐊᔾᔨᙳᐊᕐᔪᐊᕐᒥᒃ ᓴᓇᔭᐅᓯᒪᔪᒥᒃ ᓄᓇᕗᒻᒥ ᓴᓇᙳᐊᖅᑎᒧᑦ ᐆᒧᖓ, ᔮᓇᑕᓐ ᑯᕉᔅ, ᑕᑯᒃᓴᐅᔪᖃᕆᕗᖅ ᓯᕗᓂᐊᑕ ᓯᓚᑖᒍᑦ ᑖᔅᓱᒪ ᐃᒡᓗᕐᔪᐊᑉ, 
ᑕᐃᒪᐃᓐᓂᖓᓄᓪᓗ ᐃᓚᓯᓪᓗᓂ ᓴᓇᔭᐅᓯᒪᔪᒥᒃ ᐱᐅᓯᑎᑦᑎᔪᒥᒃ ᐃᒡᓗᕐᔪᐊᒥᒃ ᓄᓇᓕᖕᓂᒡᓗ. 
 
“ᑖᓐᓇ ᐱᙳᐊᕐᕕᒃᑖᓵᖅ ᐱᑎᑦᑎᕗᖅ ᖁᙱᐊᕐᕕᐅᖃᑦᑕᕈᓐᓇᖅᑐᒥᒃ ᐃᒡᓗᓕᖕᒥᐅᑦ ᐊᔪᙱᓐᓂᖃᓐᓚᕆᒃᑐᑦ ᖁᙱᐊᖅᑎᑦᑎᔨᖏᓐᓂᒃ 
ᑕᐅᑐᒃᑕᐅᑦᑎᐊᖃᑦᑕᕈᓐᓇᕋᔭᖅᖢᑎᒃ, ᒫᓐᓇ ᐊᕐᕌᒍᓄᓪᓗ ᐊᒡᒋᖅᐸᓪᓕᐊᔪᓄᑦ,” ᒥᓂᔅᑕ ᓴᒻᒧᖅᑐᖅ ᑕᐃᒪᓐᓇ ᐅᖃᖅᖢᓂ.  
 
ᓇᑉᐸᖅᑎᖅᑕᐅᕙᓪᓕᐊᓂᖓ ᓄᑖᑉ ᐱᙳᐊᕐᕕᒋᔭᐅᓂᐊᓕᖅᑑᑉ ᐱᒋᐊᓚᐅᖅᓯᒪᕗᖅ 2012-ᒥ ᐱᔭᕇᖅᑕᐅᓚᐅᖅᖢᓂᓗ 2014 ᐃᓱᓕᑎᓪᓗᒍ. 
ᓄᓇᕗᑦ ᒐᕙᒪᖓ ᑐᓂᓯᓚᐅᖅᑐᖅ $7.2 ᒥᓕᐊᓂᒃ ᑖᓐᓇ ᐱᓕᕆᐊᖑᔪᖅ ᐱᔭᕇᖅᑕᐅᓇᓱᖕᓂᖓᓂ.  
 

### 
ᐱᕙᓪᓕᐊᔪᓄᑦ ᖃᐅᔨᒋᐊᕐᕕᒃᓴᖅ 
ᕼᐃᓗᕆ ᑲᐃᓯ 
ᑐᓴᐅᒪᑎᑦᑎᓂᕐᒧᑦ ᐱᓕᕆᔨ 
ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 
867-975-5342 
hcasey@gov.nu.ca 

